
1. Dan huwa appell tal-konvenuti minn sentenza in parte moghtija fis-27 ta’
Jannar 2010 [“is-sentenza preliminari”’] u minn sentenza finali moghtija
fis-17 ta’ Novembru 2010 [“is-sentenza finali”] mill-Qorti tal-Magistrati

(Ghawdex), Superjuri, Gurisdizzjoni Generali.

1. ll-kawza (li nstemghet flimkien ma’ kawza ohra bejn |-istess patrtijiet fl-

ismijiet Michelina Said et v. Estelle Azzopardi, ¢itaz. 159/1997) hija

dwar talba tal-atturi ghall-izgumbrament tal-konvenuti mill-fond fejn
dawn jogoghdu li kienu jikru minghand terzi li kellhom I-utli dominju
temporanju tal-istess fond. L-attrici talbet I-izgumbrament tal-konvenuti
meta ntemmet l|-enfitewsi, u ghalhekk intemm it-titolu ta’ sid il-kera

taghhom. ll-konvenuti kienu fethu kawza ohra — Mikelina Said et v.

Estelle Azzopardi, ¢itaz. 159/1997, li nstemghet flimkien ma’ din — biex

jitolbu illi I-attri¢i tidher fuq kuntratt biex jaghraf illi I-konvenuti kisbu I-
istess fond b'titolu ta’ enfitewsi perpetwa taht I-art. 12(4), (5) u (6) tal-
Ordinanza li tnehhi I-Kontroll tad-Djar [Kap. 158]. ll-konvenuti
ghalhekk ressqu I-eccezzjoni illi I-kawza tallum hija intempestiva, u
ghandha tistenna sakemm tingata’ I-kawza |-ohra, u ressqu wkoll I-
eccezzjoni illi ghandhom titolu ta’ enfitewsi perpetwa fuq il-fond bis-

sahha tad-disposizzjonijiet fuq imsemmija tal-Kap. 158.

2. B’nota tad-9 ta’ Frar 2007* |-attri¢i gharrfet lill-gorti illi sentenza fl-ismijiet

Mario Galea Testaferrata et versus IlI-Prim Ministru et moghtija mill-

Prim’Awla tal-Qorti Civili fil-kkompetenza kostituzzjonali taghha fit-3 ta’

! Fol. 79 tal-process tal-ewwel gorti.

Ottubru 2000 u li saret res iudicata “iddikjarat ... I-artikoli 12(4) u (5) tal-
Kap. 158 bhala antikostituzzjonali stante li jikkostitwixxu ksur tad-
drittijiet fondamentali tal-bniedem taht l-artiklu 37 tal-Kostituzzjoni ta’
Malta u ghalhekk iddikjarathom nulli u bla effett”. Fit-3 ta’ Gunju 20092
imbaghad I-attri¢i talbet “li jigi dikjarat li dik is-sentenza tapplika ghall-
kaz prezenti ... ... ... u illi sentenza li tiddikjara ligi nulla tapplika erga

omnes”.

3. Fis-sentenza preliminari |-ewwel qorti laqghet dik it-talba tal-attri¢i ghax

iddecidiet illi, ladarba hemm sentenzi ta’ qorti b’gurisdizzjoni
kostituzzjonali illi iddikjaraw illi dawk id-disposizzjonijiet tal-Kap. 158
tassew huma bi ksur tal-Kostituzzjoni u tal-Konvenzjoni, mela dawk is-
sentenzi ghandhom sehh erga omnes u fdin il-kawza wkoll id-
disposizzjonijiet tal-Kap. 158 ma jistax ikollhom effett. Imbaghad fis-
sentenza finali [-qorti laqghet it-talbiet tal-atturi u ordnat |-

izgumbrament tal-konvenuti ghax, kif deciz fis-sentenza preliminari,

dawn ma setghux jistriehu fuq id-disposizzjonijiet ta’ ligi invalida.

4. Ir-ragunijiet li wasslu lill-ewwel qorti ghad-decizjoni taghha fis-sentenza

preliminari gew imfissra hekk f'dik is-sentenza:

“Rat il-verbal taghha tat-3 ta’ Gunju 2009 fejn halliet il-kawza ghas-
sentenza ghal-lum dwar il-kwistjoni jekk sentenza tal-Prim’Awla fil-
gurisdizzjoni kostituzzjonali taghha u li llum ghaddiet in gudikat, liema
sentenza ddikjarat xi artikoli partikolari ta’ wiehed mill-kapijiet tal-Ligijiet
ta’ Malta bhala nulli u bla effett peress illi jiksru d-drittijiet fundamentali
tal-bniedem, hix applikabbli biss inter partes jew jekk I-effetti taghha
jestendux erga omnes, u ghalhek anke ghall-partijiet fil-kawza prezenti.

2 Fol. 105 tal-process tal-ewwel gorti.

“Ikkunsidrat:

‘i permez. ta’ din il-kawza l-atturi ged fifittxu li jizgumbraw lill-
konvenuti mill-proprjeta indikata fi¢-¢itazzjoni, u dana peress illi |-
koncessjoni enfitewtika ghal disgha u disghin sena fuq din I-art kien[et]
intemm[et]. ll-konvenuti qged jirrezistu din it-talba ghar-raguni i
Jjikkontendu illi huma ghandhom dritt jipprevalixxu ruhhom mill-emendi
introdotti f-1979 ghall-Kap. 158 li taw il-fakolta lic-cenwalist f'’kaz ta’
¢ens temporanju ghal izjed minn tletin sena Ii jikkonverti dak i¢-cens
f'wiehed perpetwu f'gheluq il-perijodu ta¢-¢ens originali.

“ll-kawza baqghet tigi differita ghal numru ta’ snin pendenti |-ezitu ta’ xi
kawzi kostituzzjonali li kienu jirrigwardaw proprju I-punt jekk dawn I-
emendi kinux imorru kontra d-drittijiet fundamentali tal-bniedem u
ghalhekk kontra I|-Kostituzzjoni tal-pajjiz. Fit-3 ta’ Ottubru 2000 il-
Prim’Awla tal-Qorti Civili fis-sede taghha kostituzzjonali tat is-sentenza
taghha fil-kawza Mario Testaferrata et vs II-Prim Ministru et proprju fuq
din il-kwistjoni u ddikjarat illi I-artikoli 12(4) u (5) tal-Kap. 158 tal-Ligijiet
ta’ Malta huma nulli u bla effett peress li jiksru d-drittijiet findamentali
tal-bniedem skond I-artiklu 37 tal-Kostituzzjoni ta’ Malta. Appell minn
dik is-sentenza quddiem il-Qorti Kostituzzjonali die dikjarat dezert fis-16
ta’ Ottubru 2006 u ghalhekk kif ikkonfermat I-istess gorti ... is-sentenza
appellata tat-3 ta’ Ottubru 2000 ghaddiet in gudikat”.

“L-atturi fil-kawza prezenti geghdin ghalhekk isostnu li aladarba din is-
sentenza ghaddiet in gudikat u l-istess artikoli tal-ligi li fughom qed
jibbazaw il-pretensjoni taghhom il-konvenuti issa gew dikjarati nulli u
bla effett fil-kkawza c¢¢itata, il-konvenuti ma jistghux jibgghu jinsistu li
ghandhom dritt ghal titolu bbazat fug dawn I-istess artikoli tal-ligi. II-
konvenuti da parti taghhom jinsistu illi, bhal ma gie diversi drabi
kkonfermat mill-grati taghna, anke a bazi ta’ dak li jistipula I-artikolu 237
tal-Kap. 12, sentenza gatt ma tista’ taghmel hsara ghal min ma jkunx
parti fil-kawza.

“ll-grati taghna ga kellhom opportunita jittrattaw kwistjoni simili fil-kawza
Paola sive Pawlina Vassallo vs Marija Dalli, f'sentenza in parte
moghtija mill-Prim’Awla fit-30 ta’ Ottubru 2008, fuq eccezzjoni tar-
rikorrenti ghal kontro-talba tal-intimata fis-sens illi:

. l-artikoli tal-ligi illi fughom tistrieh u hija dipendenti t-talba
rikonvenzjonali tal-konvenuta (u cioe Il-artikolu 12(4) u 12(5) tal-Kap.
158 tal-Ligijiet ta’ Malta) gew dikjarati nulli u bla effett mill-Qorti
Kostituzzjonali bis-sahha tas-sentenza taghha tat-3 ta’ Ottubru 2000 fl-
ismijiet Mario Galea Testaferrata et versus II-Prim Ministru et, dezerta
fl-appell fis-16 ta’ Ottubru 2006 u, kwindi I-ebda (wahda) mit-talbiet
rikonvenzjonali tal-konvenuta m’ghandhom jintlagghu minn din il-qorti”.

‘F’'dik is-sentenza |-qorti, wara li tat spjegazzjoni dettaljata ghall-motivi
taghha, lagghet din |-e¢¢ezzjoni, wara li kkonkludiet illi:

. din il-gorti thoss li la darba tali disposizzjonijiet tal-ligi citati
m|II konvenuta gew dikjarati nulli u bla effett u dan ghaliex jiksru d-
drittijiet fundamentali tal-bniedem, u tali sentenza ghaddiet in gudikat,
in vista tal-artikolu 6 tal-Kostituzzjoni din il-qorti ma tistax tapplika I-

istess u dan peress li tipprevali I-istess Kostituzzjoni, u fejn l-istess ligi
hija inkonsistenti ma’ dan, dik il-ligi skond I-istess artikolu ghandha tigi
kkonsidrata bhala nulla u bla effett u dan indipendentement mill-fatt
jekk l-organu legislattiv jihux il-passi sabiex inehhi l-istess ligi jew jevita
tali ksur. Dan ged jinghad anke fid-dawl ta’ dak li jipprovdi I-artikolu
242 tal-Kap. 12 fuq ¢citat li gie applikat ukoll mill-onorabbli Qorti
Kostituzzjonali meta I-kawza ¢itata marret dezerta fis-16 ta’ Ottubru
2006, u allura d-decizjoni ghaddiet in gudikat. Fil-verita dan kollu juri li
I-Kostituzzjoni u l-artikoli dwar il-protezzjoni tad-drittijiet tal-bniedem
huma l-oghla ligi fil-pajjiz u l-artikoli ¢itati huma konferma tal-istess.
Din il-gorti bir-rispett thoss li hija doveruza ghaliha i tapplika I-istess
disposizzjoni tal-Kostituzzjoni, u dan kemm sabiex tigi segwita I-istess
Kostituzzjoni u wkoll ghaliex thoss li ma jistax ikun hemm sitwazzjoni
allura ma tkunx applikabbli bejn xi persuni, u min-naha I-ohra jkun
hemm decizjoni fejn tapplika I-istess ligi ghall-persuni ohra — u dan
iktar u iktar fejn il-ligi ghandha tkun l-istess u applikabbli ghal kulhadd
ddikjarata mill-gorti fil-kompetenza taghha kostituzzjonalli bhala nulla u
bla effett u allura I-istess ligi ma tistax, minhabba d-disposizzjonijiet
stess tal-istess Kostituzzjoni, ma tibgax [recte, ma tistax ... tibga’] izjed
applikabbli u dan erga omnes. L-argument l-iehor johloq ligi ghal xi
persuni u ligi ohra ghal persuni ohra — haga li mill-punto di vista legali
u iktar fambitu ta’ protezzjonijiet ta’ drittijiet tal-bniedem langas
ghandha tigi kkunsidrata ghaliex tohloq incertezza u industizzja
manifesta ...”

“Din il-gorti, kif ippreseduta, tagbel perfettament ma’ dan ir-ragunament
u, a skans ta’ ripettizzjonjiet inutili, taghmel referenza shiha ghal dak
kollu li nghad mill-Prim’Awla fis-sentenza li ghadha kemm giet
ikkwotata.

‘Fl-ahharnett langas ma ghandhom ragun il-konvenuti i jsostnu illi |-
kwistjoni prezenti setghet tigi deciza biss b’referenza ghall-Prim’Awla
sede kostituzzjonali, u dan ghaliex din il-gorti ma ntalbitx tiddeciedi
dwar il-kostituzzjonalita o meno ta’ xi ligi, imma biss dwar il-punt jekk
decizjoni ta’ qorti li ddikjarat nulla ligi partikolari u li ghaddiet in Judikat
kellhiex tapplika erga omnes, haga li ga ghamlitha I-Prim’Awla, fis-sede
ordinarja taghha, fil-kawza Vassallo vs Dalli li fugha qged tibbaza d-
decizjoni taghha fil-kawza prezenti din il-qorti. Barra minn hekk kienu -
istess konvenuti li, permezz tal-verbal tat-3 ta’ Gunju 2009, gablu li
tinghata din is-sentenza in parte, “perd dan ikun minghajr pregudizzju
ghall-fakolta tal-partijiet li jipprezentaw il-provi taghhom rigward il-mertu

I

tal-kaz fl-istadju ulterjuri”.

5. Ghal dawn ir-ragunijiet I-ewwel qorti iddecidiet hekk:

“... tiddikjara illi s-sentenza tal-Prim'Awla tat-3 ta’ Ottubru 2000 fil-
kawza Mario Galea Testaferrata vs IlI-Prim_Ministru et (citaz. nru.
348/91 RCP) Ii ddikjarat nulli u bla effett I-artikolu 12(4) u (5) tal-Kap.
158, ghandha tapplika mhux inter partes biss imma erga omnes u

ghalhekk ghall-kaz in ezami wkoll, dejjem safejn ghad jirrizulta i, fil-kaz
prezenti, |-atturi geghdin jibbazaw il-pretensjonijiet taghhom unikament
fug dawn l-artikoli tal-ligi, haga li ghal issa din il-qorti ghadha ma gietx
mitluba tiddeciedi.

“L-ispejjez jibqghu riservati ghas-sentenza finali.”
6. Fis-sentenza finali mbaghad l-ewwel gorti irragunat u iddecidiet hekk:

“‘Mill-provi li gew prodotti f'din il-kawza, jidher illi I-konvenuti bhala
¢ittadini maltin u bhala I-persuni li kienu ged jokkupaw razzett mibni
fugl-art indikata fi¢-Citazzjoni bhala r-residenza ordinarja taghhom fid-
data li fiha skadiet |-enfitewsi ta’ disgha u disghin (99) sena koncéessa
fuq l-art maghrufa bhala il-Qortin ta’ San Blas ossia il-Qortin tan-Nadur,
fin-Nadur, Ghawdex qed jippretendu li ghandhom dritt jibqghu
jokkupaw l-istess fond, b’titolu issa ta' ¢ens perpetwu, b’Zjieda fir-rata
ta’ ¢cens annwu pagabbli, proprju bis-sahha tal-emendi ghal-ligi tad-
decontrol imsemmija hawn fug. Infatti permezz ta’ kawza ohra li huma
istitwew kontra I-attri¢i prezenti huma talbu lil din il-gorti sabiex
tiddikajra li ghandhom tali dritt u konsegwentement il-konvenuta® kellha
tigi ordnata tersaq ghall-kuntratt pubbliku li bih dan i¢-¢ens kellu jinbidel
fwiehed perpetwu. Dawn it-talbiet perd gew michuda proprju
b’'sentenza ohra moghtija minn din il-qorti f'dik il-kawza llum stess.

‘Imma kif gie deciz fis-sentenza preliminari taghha hawn fuq indikata
tas-27 ta’ Jannar 2010, galadarba d-decizjoni tal-Prim'Awla tal-Qorti
Civili Sede Kostituzzjonali, f'sentenza li ghaddiet in gudikat, fil-kawza
Mario Galea Testaferrata vs IlI-Prim Ministru et ... ... ..., li ddikjarat |-
artikolu 12(4) u (5) tal-Kap. 158 tal-Ligijiet ta’ Malta, li ddahhal fil-ligi
tad-decontrol bl-emendi tal-elf disa’ mija disgha u sebghin (1979), null u
bla effett, hija applikabbli erga omnes u mhux biss inter partes, il-
konvenuti prezenti ma jistghux issa jinvokaw I-istess artikolu tal-ligi a
favur taghhom fi sforz li i¢-¢ens temporanju li kienu jgawdu fuq l-art
indikata fi¢-citazjoni jigi pperpetwat a tenur tal-istess artikolu tal-ligi.

“Jigi ghalhekk illi I-konvenuti llum tassew geghdin jokkupaw I-art
originarjament koncessa in enfitewsi temporanja ghal disgha u disghin
(99) sena permezz tal-kuntratt indikat fi¢-¢itazzjoni, ikluz kwalunkwe
bini jew benefikati ohra ezistenti fugha, minghajr ebda titolu validu fil-
ligi, wara li ntemmet din il-konc¢essjoni enfitewtika fil-15 ta’ Awissu
1996.

“‘Ghaldagstant, galadarba I|-koncessjoni enfitewtika |i fugha ged
jibbazaw it-titolu taghhom il-konvenuti giet terminata, u ma tistax tigi
mg@edda bil-mod kif ged jippretendu I-istess konvenuti, ma tibga’ ebda
raguni ghaliex l-atturi ma ghandhomx jirnexxu fit-talbiet taghhom.

“‘Ghal dawn il-motivi tiddeciedi I|-kawza billi, filwaqt illi tichad I-
eccezzjonijiet tal-konvenuti, tilqa’ t-talbiet attri¢i, u

3 Il-konvenuta fil-kawza |-ohra, i.e. |-attri¢i f'din il-kawza.

“1. tiddikjara li I-konc¢essjoni enfitewtika kostitwita permezz ta’ kuntratt
ta’ enfitewsi temporanja in atti Nutar Dottor Aloisio Calleja Pace tat-
22 ta’ Novembru 1897 skadiet fil-15 ta’ Awissu 1996, u li |-fond
flimkien mal-benefikati mibnija fuqu rriverta favur il-padrun dirett u
cioe l-attri¢ci ghar-rigward tal-porzjon li messet lilha fil-kuntratt ta’
divizjoni msemmi fi¢-¢itazzjoni;

tiddikjara I-imsemmija porzjon art libera a favur tal-attrici, u

“3. tikkundanna lill-konvenuti sabiex fi zmien tliet xhur minn din is-
sentenza jizgumbraw mill-imsemmi fond.

“Bl-ispejjez, sew ta’ din is-sentenza, kif ukoll dawk tas-sentenza
preliminari taghha tas-27 ta’ Jannar 2010, minhabba ¢-¢irkostanzi
partikolari tal-kaz, jibgqghu bla taxxa.”

7. ll-konvenuti appellaw minn dawn iz-zew§ sentenzi b’rikors tas-6 ta’
Dicembru 2010 u I-konvenuta wiegbet fit-3 ta’ Frar 2011. Nibdew bl-
aggravji tal-konvenuti dwar is-sentenza preliminari. L-aggravji huma

dawn:

8. is-sentenza in re li Mario Galea Testaferrata v. II-Prim Ministru et li

fugha strahet I-ewwel gorti ma tistax titgies li hija definittiva ghax

gieghda tigi impunjata fi proceduri ohra;

9. l-ewwel qorti iddecidiet hazin meta qalet illi s-sentenza fuq
imsemmija ghandha effett erga omnes, ukoll fuq il-partijiet fil-

kawza tallum;

10.I-ewwel gorti xejn ma gieset il-gurisprudenza, citata mill-atturi
appellanti, li tghid illi sentenza taghmel stat biss bejn il-partijiet

fil-kawza;

11.l-ewwel qorti qaghdet fuq is-sentenza fl-ismijiet Paola sive

Pawlina Vassallo v. Marija Dalli, moghtija mill-Prim’Awla fit-30 ta’

Ottubru 2008 bla ma gieset illi dik is-sentenza nghatat mill-istess

13.

14.

15.

imhallef li kien ta s-sentenza fil-kaz ta’ Mario Galea Testaferrata

u ghalhekk, effettivament, kellu interess illi din |I-ahhar sentenza

titgies li holqot precedent;

12.1-ewwel qorti wkoll nagset milli tqis sentenzi ohra moghtija wara s-

sentenza ta’ Mario_Galea Testaferrata li galu li dik is-sentenza

kellha effett biss inter partes.

Essenzjalment |-aggravju ewlieni huwa t-tieni wiehed — illi s-sentenzi
dwar ligijiet li jiksru d-drittijiet fondamentali jorbtu biss inter partes u

mhux erga omnes — u l-aggravji I-ohra huma biss sekondarji.

ll-kwistjoni ewlenija mela hija din: sentenzi li jghidu li ligi ordinarja
tikser dritt fondamentali mhares mill-Kostituzzjoni jew mill-Konvenzjoni
ghandhom effett biss inter partes jew erga omnes? ll-konvenuti jghidu
illi I-effett huwa biss inter partes ghax hekk ighid |-art. 237 tal-Kodic¢i ta'
Organizzazzjoni u Procedura Civili; I-attri¢i tghid illi I-effett huwa erga
omnes ghax il-ligi ghandha tkun Il-istess ghal kulhadd: ma ghandux

ikun illi tiswa ghal wiehed u ma tiswiex ghall-iehor.

ll-qorti tibda biex tghid illi I-fatt illi I-kawza tkun dwar drittijiet fonda-
mentali ma jfissirx illi I-ligijiet tal-pro¢edura ma jibgghux jiswew. II-
pro¢edura li tirregola kawzi dwar drittijiet fondamentali titbieghed minn
dik li tirregola kawzi c¢ivili normali fil-kazijiet biss li tghid hekk il-ligi, bhal

fil-kkaz tar-regg. 2 sa 7 tar-Regoli dwar il-Prattika u I-Pro¢edura tal-Qrati

16.

17.

u I-Bon-Ordni [L.S. 12.09]. Fil-fatt ir-reg. 7 ta’ dawk ir-Regoli jghid

espressament illi:

“7. Barra minn dak li huwa mahsub mod iehor f'dawn ir-regoli, id-
disposizzjonijiet tal-Kodi¢i ta’ Organizzazzjoni u Procedura Civili ... ...

. u ta’ kull legislazzjoni sussidjarja maghmula bis-sahha tal-Kodici
ghandhom japplikaw mutatis mutandis ghal pro¢edimenti quddiem il-
Prim’Awla tal-Qorti Civili u I-Qorti Kostituzzjonali ... ... ...

Ghalhekk ma hijiex eskluza l-applikazzjoni tal-art. 237 tal-Kodici ta'

Organizzazzjoni u Procedura Civili:

“237. Is-sentenza ma tista’ tkun qgatt ta’ hsara ghal min, la huwa nnifsu
u langas bil-mezz tal-awturi jew ta’ rapprezentant legittimu tieghu, ma
jkunx parti fil-kkawza maqtugha b’dik is-sentenza.”

Huwa relevanti wkoll dak Ii jghid I-art. 242 tal-Kodici ta’ Organizzazzjoni

u Proéedura Civili:

“242. (1) Meta qorti, permezz ta’ sentenza li tkun ghaddiet f'gudikat,
tiddikjara li xi strument li jkollu |-forza ta’ ligi Malta jew xi disposizzjoni
tieghu tmur kontra xi disposizzjoni tal-Kostituzzjoni ta’ Malta jew xi dritt
tal-bniedem jew liberta fondamentali elenkati fl-Ewwel Skeda li tinsab
mal-Att dwar il-Konvenzjoni Ewropea, jew li tkun ultra vires, ir-
registratur ghandu jibghat kopja tal-imsemmija sentenza lill-iSpeaker
tal-Kamra tad-Deputati li ghandu meta |-Kamra tiltaga’ ghall-ewwel
darba wara li jkun ir¢eva dik is-sentenza jgharraf lill-Kamra b’dak li jkun
ir¢ieva u jgieghed kopja tas-sentenza fuq il-Mejda tal-Kamra.

“(2) Meta jkun hemm sentenza bhal dik imsemmija fis-subartikolu (1),
il-Prim Ministru jista’, matul il-perjodu ta’ sitt xhur mid-data meta s-
sentenza tkun ghaddiet f'gudikat u sakemm ikun mehtieg fil-fehma
tieghu jnehhi kull inkonsistenza mal-Kostituzzjoni ta’ Malta jew mad-
dritt jew liberta fundamentali tal-individwu rilevanti stabbiliti fl-Ewwel
Skeda li tinsab mal-Att dwar il-Konvenzjoni Ewropea skont ma jkun gie
dikjarat f'dik is-sentenza, jaghmel regolamenti li jkunu jhassru |-
istrument jew id-disposizzjoni rilevanti li tkun giet dikjarata bhala li tmur
kontra I-Kostituzzjoni jew |-Ewwel Skeda li tinsab mal-Att dwar il-
Konvenzjoni Ewropea kif imsemmi fis-subartikolu (1).”

18.

19.

20.

21.

Li kieku ligi li tinsab li tikser dritt fondamentali ssir invalida erga omnes
bis-sahha tas-sentenza li tiddikjara dak il-ksur, kienet tkun superfluwa

s-setgha tal-Prim Ministru taht I-art. 242(2).

Jistghu l-atturi joggezzjonaw illi d-disposizzjonijiet tal-ligi msemmija fuq
huma kollha disposizzjonijiet ta’ ligi ordinarja u ghalhekk ma jiswewx
safejn ma humiex konformi ma’ dak Ii jghid u trid il-Kostituzzjoni. |II-
gorti izda hija tal-fehma illi mkien il-Kostituzzjoni ma tiddisponi b’mod
illi jikkonfliggi mad-disposizzjonijiet fuq imsemmija; anzi tghid illi dawk
id-dispozizzjonijiet huma ghal kollox konformi ma’ dak li tghid u trid il-

Kostituzzjoni.

ll-qorti tibda billi tic¢ita I-art. 6 tal-Kostituzzjoni, li huwa I-artikolu I-aktar

invokat favur it-tezi tal-effett erga omnes:

“6. ... ... ... jekk xi ligi ohra tkun inkonsistenti ma’ din il-Kostituzzjoni,
din il-Kostituzzjoni ghandha tipprevali u I-ligi |-ohra ghandha, safejn
tkun inkonsistenti, tkun bla effett.”

Dan l-artikolu ma jghidx, kif tghid is-sentenza appellata, illi I-ligi
inkonsistenti tkun “nulla u bla effett”, izda biss illi tkun “bla effett”,
naturalment fejn tinsab I-inkonsistenza. Tithalla miftuha I-kwistjoni jekk
in-nuggas ta’ effett huwiex inter partes jew erga omnes. Dak li, fil-
fehma ta’ din il-qorti, huwa determinanti ghas-soluzzjoni ta’ din il-

kwistjoni huwa l-art. 116 tal-Kostituzzjoni:

“116. Dritt ta’ azzjoni ghal dikjarazzjoni li xi ligi tkun invalida ghal xi
ragunijiet hlief inkonsistenza mad-disposizzjonijiet tal-artikoli 33 sa 45

ta’ din il-Kostituzzjoni* tkun tappartjeni lill-persuni kollha minghajr
distinzjoni u persuna li ggib azzjoni bhal dik ma tkunx mehtiega turi xi
interess persunali b’appogg ghall-azzjoni taghha.”

22. Hlief ghal azzjonijiet dwar drittijiet fondamentali, ma huwiex mehtieq illi
attur fazzjoni dwar invalidita ta’ ligi — actio popularis — juri interess
guridiku fl-azzjoni; a contrario sensu, dak |-interess huwa mehtieg
fazzjonijiet dwar drittijiet fondamentali bhal ma huwa mehteg fl-

azzjonijiet Civili kollha. Ill-kawza Mario Galea Testaferrata et v. IlI-Prim

Ministru et ma kinitx actio popularis dwar il-validita ta’ ligi taht I-art. 116
izda azzjoni dwar drittijiet fondamentali, u ghalhekk kien mehtieg illi I-
attur f'dik il-kawza juri interess persunali. Konsegwenza ta’ dan — billi I-
gorti ma tistax taghti extra jew ultra petita — hija illi r-rimedju li setghet
taghti I-qorti kellu jkun arginat fil-limiti tal-interess, ghax I-interess huwa
I-kejl tal-azzjoni u tar-rimedju. L-interess tal-attur fkawzi bhal dawn
erga omnes ghax l-attur ma jkollux interess legali fil-kontroversji ta’
haddiehor. Ghalhekk I-izjed li tkun tista’ tghid il-qorti fkawza bhal dik
hu illi I-ligi ghandha tkun bla effett fil-kaz partikolari li jkollha quddiemha

u mhux fil-kazijiet kollha®.

23. Aktar minn hekk, hija |-Kostituzzjoni stess illi fl-art. 46(1) id-dritt ta’ azzjoni
taghtih lil “kull persuna li tallega li xi wahda mid-disposizzjonijiet tal-artikoli 33

sa 45 (maghdudin) ta’ din il-Kostituzzjoni tkun giet, tkun gieghda tigi jew tkun

*L-artt. 33 sa 45 huma d-disposizzjonijiet dwar drittijiet u libertajiet fondamentali tal-individwu.
°Ara H. Vassallo & Sons Limited v. Avukat Generali et, Kost. 8 ta’ Ottubru 2012.

24,

x’aktarx sejra tigi miksura dwarha

6 Ghalhekk, ir-rimedju li tista’ taghti I-gorti

jista’ biss ikun indirizzat lil dik il-persuna li d-dritt taghha jkun inkiser, gieghed
jinkiser jew x’aktarx sejjer jinkiser, u ma jistax ikun indirizzat erga omnes. Ir-
rimedju ma jkunx ghalhekk illi tithassar il-ligi impunjata izda li jigi dikjarat illi
dik il-ligi “tkun bla effett” safejn tolqot id-drittijiet tal-persuna li tressaq I-

azzjoni, u mhux ta’ kull persuna ohra.

Dan ma |fissirx illi I-qorti ma tapprezzax |-

argumenti migjuba favur it-tezi opposta fit-twegiba tal-attri¢i u fis-
sentenzi hemm citati, partikolarment illi ma ghandux ikun illi ligi ma
tkunx tiswa ghal Tizju izda tiswa ghal Sempronju. Dan I-argument gie

elaborat hekk fis-sentenza ta’ Paola Vassallo:

... ... fdan il-kaz hemm disposizzjonijiet tal-ligi li gew iddikjarati
bhala nulli u bla effett peress li jiksru d-drittijiet fundamentali tal-
bniedem u dan bis-sentenza fuq riferita fl-ismijiet Mario Galea
Testaferata et vs il-Prim Ministru et ... ... ... u din il-Qorti thoss li kon-
sistentement ma’ dak |i jinghad fl-artikolu 6 tal-Kostituzzjoni, meta I-
gorti ssib li xi ligi tikser il-Kostituzzjoni jew xi dritt fundamentali mhares
minnha jew mill-Konvenzjoni, ma jidhirx li jkun sewwa li dik il-ligi tibga’
tithaddem jew jinghataw bis-sahha taghha rimediji li xi parti f'’kawza, bla
ma |-gorti nnifisha tkun gieghda, bit-thaddim ta’ dik I-istess ligi, tikser
ukoll il-Konvenzjoni jew Kostituzzjoni. ... ... ...

“Ii din il-qorti thoss li la darba tali dispozizzjonijiet tal-ligi citati mill-
konvenuta gew dikjarati nulli u bla effett u dan ghaliex jiksru d-drittijiet
fundamentali tal-bniedem, u tali sentenza ghaddiet in gudikat, in vista
tal-artikolu 6 tal-Kostituzzjoni din il-qorti ma tistax tapplika Il-istess u dan
peress li tipprevali Il-istess Kostituzzjoni, u fejn I-istess ligi hija
inkonsistenti ma’ dan, dik il-ligi skond I-istess artikolu ghandha tigi
kkonsidrata bhala nulla u bla effett.”

25. Is-soluzzjoni izda ma hijiex illi tinsa ghal kollox il-ligijiet u I-prinCipji

elementari tal-procedura u tohloq regoli godda arbitrarji minghajr

pedament legislativ. Ghalkemm is-sentenzi ma ghandhomx sehh erga

Enfasi mizjud.

26.

27.

omnes, u I-grati ma humiex marbutin bir-regola stare decisis, dan ma
jfissirx illi l-auctoritas rerum similiter iudicatarum ghandha tintesa.
Ghalkemm il-konflitti fil-gurisprudenza huma inevitabbli — u xi drabi
huma wkoll ta’ gid ghax jipprovokaw djalogu u xi drabi jkun ukoll
mehtieq illi jkunu ezaminati ex novo posizzjonijiet stabiliti li tkun intesiet
ir-ratio warajhom — madankollu dawn il-konflitti jkunu evitati u ¢-
Certezza tad-dritt tkun imharsa jekk ikun hemm Kkonsistenza fis-
sentenzi. F’sitwazzjonijiet fejn il-fatturi determinanti jixxiebhu jew huma
identi¢i, id-decizjoni ghandha tkun I-istess, mhux ghax qorti hija
marbuta b’dak i tghid qorti ohra izda ghax lill-istess mistogsija

ghandha tinghata I-istess twegiba.

U langas ma hu minnu dak li jinghad fis-sentenza ta’ Paola Vassallo illi

jekk il-gorti ma thaddanx it-tezi tal-effett erga omnes tkun gieghda
“tikser ukoll il-Konvenzjoni jew Kostituzzjoni” ghax jekk qorti ssib — jekk
ikun hekk mehtieg, wara referenza kif trid il-ligi tal-procedura — illi t-
thaddim ta’ ligi ordinarja jikser xi dritt fondamentali, ma jkun hemm xejn
xi jzomm lil dik il-qorti milli hi wkoll ma taghtix effett lil dik il-ligi, u dan
taghmlu ghax mod iehor ikun hemm dak il-ksur ta’ dritt, u mhux ghax

gorti ohra tkun sabet ksur f’kawza ohra bejn partijiet ohra.

Ghal dawn ir-ragunijiet il-qorti tilga’ I-appell mis-sentenza preliminari u

thassar dik is-sentenza.

28.

29.

30.

ll-konvenuti appellaw ukoll mis-sentenza finali. L-aggravju ewlieni

huwa illi, minkejja s-sentenza ta’ Mario Galea Testaferrata, id-dispos-

izzjonijiet tal-art. 12(4), (5) u (6) tal-Kap. 158 ghadhom fis-sehh u I-
ewwel gorti ma setghetx ma tqishomx. Ghalhekk, I-ewwel qorti Zbaljat
meta “hija ibbazat id-decizjoni fuq dak determinat fis-sentenza in
parte”. Aggravju iehor huwa illi I-ewwel gorti ma qisitx illi, fkull kaz, il-

konvenuti ghandhom titolu ta’ kiri fuq il-fond.

Naturalment, safejn is-sentenza finali hija motivata fuq il-konsider-

azzjoni illi dak deciz fis-sentenza ta’ Mario Galea Testaferrata ghandu

jinghata effett erga omnes, is-sentenza finali hija zbaljata u ghandha
tithassar. Dan izda ma jfissirx bilfors illi d-decizjoni — Ii jintlaqghu t-
talbiet tal-attrici — hija wkoll hazina, u ghalhekk it-thassir tas-sentenza
huwa bla hsara ghat-talbiet u ghall-e¢cezzjonijiet. Biex naraw jekk dik

id-decizjoni hijiex tajba jew hazina jehtieg illi ngisu I-meritu tat-talbiet.

ll-fatti relevanti huma dawn: il-fond li fih jogoghdu I-konvenuti, li huma
cittadini ta’ Malta, kien mikri lilhom mill-utilista tal-istess fond, |i kellu
titolu ta’ enfitewsi ta’ disgha u disghin sena b’sehh mill-15 ta’ Awissu
1896, b’¢ens ta’ hamsa u ghoxrin ¢entezmu ta’ lira ta’ Malta (Lm0.25) —
illum dags tmienja u hamsin eurocentezmu (€0.58) — fis-sena. F’dawk
ic-Cirkostanzi |-utilista kellu Il-jedd, taht l-art. 12(4) tal-Kap. 158, illi
jikkonverti |-enfitewsi fwahda perpetwa b’¢ens ta’ sitt darbiet daqs dak
originali, i.e. lira u hamsin ¢entezmu (Lm1.50) jew tliet euro u disgha u

erbghin ¢entezmu (€3.49) fis-sena, rivedibbli kull hmistax-il sena fis-

31.

32.

sens li jizdied bi proporzjon maz-zjieda fil-gholi tal-hajja sakemm ma
jagbizx id-doppju ta’ li kien gabel. Fi zmien sena minn kull revizjoni I-
utilista jkollu I-jedd illi jifdi ¢-¢ens — i.e. illi jikseb ukoll id-dirett dominju u
ghalhekk il-proprjeta shiha tal-fond — billi jikkapitalizzah bir-rata

applikabbli.

Meta ghalaq i¢-cens fil-15 ta’ Awwissu 1995 I-utilista ma ngediex bil-
jedd tieghu taht I-art. 12(4) fi zmien sitt xhur, u ghalhekk il-jedd ghadda,
taht l-art. 12(5), ghand il-konvenuti bhala dawk i kienu jokkupaw il-
fond, u I-konvenuti fittxew illi jinqgdew b’dak il-jedd billi fethu I-kawza |-
ohra li mxiet ma’ din (¢itaz. 159/1997). ll-kwistjoni mgangla f'dik il-
kawza u wkoll fdin il-kawza tallum, u li giet deciza fis-sentenza pre-
liminari li issa sejra tithassar, hija jekk id-disposizzjonijiet tal-art. 12(4),
(5) u (6) jiksrux id-dritt fondamentali tad-direttarja, presumibilment
ghall-harsien tat-tgawdija tal-proprjeta taht |-art. 37 tal-Kostituzzjoni u I-

art. 1 tal-ewwel Protokoll tal-Konvenzjoni [“I-Ewwel Protokoll”].

Din izda hija kwistjoni li ma ghandhiex kompetenza tiddecidiha I-ewwel
gorti jew ukoll din il-qorti, izda trid tigi dec¢iza minn qgorti ta’ kompetenza
kostituzzjonali wara referenza kif trid il-ligi. Il-qorti ghalhekk sejra
tibghat I-atti lura lill-ewwel qorti sabiex din, wara li tisma x-xiehda
relevanti ghall-kwistjoni — fosthom xiehda dwar kemm jiswa I-fond —
taghmel referenza lill-qorti ta’ kompetenza kostituzzjonali u tiddeciedi I-

meritu wara li tkun irceviet it-twegiba.

33. It-tieni aggravju huwa illi I-qorti ma qisitx illi I-konvenuti ghandhom titolu
ta’ kiri fuq il-fond de quo. Ighidu illi I-fond kien inkera lilhom mill-utilista
gabel ma ghalaq i¢-¢ens u, presumibilment, illi t-titolu ta’ kiri jorbot ukoll

lis-sid wara li ghalaq i¢-¢ens taht l-art. 1530 tal-Kodiéi Civili.

34. L-ewwel qorti izda ghamlet sew ma qisitx din il-pretensjoni tal-
konvenuti billi dawn ma ressqu ebda ecécezzjoni fdan is-sens. L-
aggravju huwa ghalhekk michud, bla hsara ghall-jedd tal-atturi illi
jitolou li jinghataw fakolta taht I[-art. 728(2) tal-Kodi¢i ta’
Organizzazzjoni u Pro¢edura Civili li jressqu ecéezzjoni ulterjuri jekk |-
ewwel gorti tkun tal-fehma li kien hemm ragunijiet validi |I-ghaliex dik I-

eccezzjoni ma nghatatx fin-nota tal-ec¢cezzjonijiet.

35. Ghal dawn ir-ragunijiet il-qorti hekk taqgta’ I-appell:

i. tilga’ l-appell mis-sentenza preliminari u ghalhekk thassar dik is-

sentenza u tghid illi d-decizjoni fil-kawza Mario Galea

Testaferrata et v. IlI-Prim_Ministru_et (rik. kost. 348/1991) ma

torbotx lill-partijiet fil-kawza tallum;

ii. thassar ukoll is-sentenza finali bla hsara ghall-meritu tat-talbiet
tal-attrici u l-ec¢ezzjonijiet tal-konvenuti, u tibghat I-atti lura lill-
ewwel qorti sabiex din taghmel referenza lill-Prim’Awla tal-Qorti
Civili fil-kkompetenza kostituzzjonali taghha dwar jekk, fic-Gir-
kostanzi tal-kaz tallum, I-art. 12(4), (5) u (6) tal-Kap. 158 jiksrux
dritt fondamentali tal-attri¢i, u tiddeciedi fuq il-meritu wara i

tir¢ievi t-twegiba;

iii. tordna illi l-ispejjez taz-zewd sentenzi, kemm tal-ewwel grad u

kemm tal-appell, thallashom I-attrici.

< Sentenza Finali >

